
Igl onn 2008 - 2009 ei dedicaus a  
s. Paul 

 
Cristifideivels da tuttas confessiuns vulan semetter sin via sils 
fastitgs da s. Paul egl onn vegnent. La sera dils 28 da zercladur ha 
igl onn da commemoraziun al missiunar e teolog Saulus-Paulus 
entschiet cun in survetsch divin pontifical celebraus da nies Papa 
Benedetg XVI ella basilica da s. Paul a Roma. “St. Paul vor den 
Mauern.” 
 
Tgei finamira ha il Papa che ha proclamau quei onn dedicaus a 
s. Paul? 
 
Igl onn da s. Paul duei mussar l’immensa muntada da quei 
missiunar ed apiestel en favur alla derasaziun dalla cardientscha 
cristiana ed il svilupp dalla baselgia ell’Europa. Meinis d’experts 
tschentan la naschientscha da s. Paul els onns denter 6 tochen 10 
suenter Cristus. Nus seregurdein pia uonn dil natalezi da s. Paul 
avon ca. 2000 onns.  
 
Tgei savein nus da quei um? 
Paulus ei il num grec, Saulus ei il num giudaic. El seigi naschius a 
Tarsus ella Terchia. El ei da derivonza hebraica e romana. Da 
giuven empren el il mistregn da tissuns da teppis e da far tendas 
(Teppichweber und Zeltmacher). Sco gediu studegia el ferventamein 
la lescha giudaica. El daventa il renomau Rabiner che cumbatta la 
“secta” dils giuvnals da Jesus. Suenter ina visiun sin via a 
Damaskus, nua ch’el leva metter a ferm giuvnals da Jesus, auda el 
ina vusch che di: 
“Saul, Saul. Pertgei persequiteschas ti mei?” 
Quell’experientscha mida sia veta. El daventa sez in giuvnal da 
Jesus, perdeghescha igl evangeli e fundescha biaras cuminonzas 
cristianas 
Sogn Paul scriva 14 brevs a sias differentas vischnauncas, el vegn 
persequitaus pervia dalla ductrina da Jesus, vegn mess a ferm ed 
en perschun. El di:“ Tut quei supportel jeu per amur da Jesus 
Cristus.” 
El miera a Roma sco martirer entuorn igl onn 60 suenter Cristus. 

Sogn Paul scriva als fideivels 
da Filippi: 
 
Jeu sai viver en mudestiadad 
 
e sai viver en abundonza. 
 
Jeu sun disaus cun dil tut: 
 
D’esser saziaus e da pitir fom,  
 
dad haver abundonza e 
d’engaldir. 
 
Jeu damognel tut tras quel 
 
che fortifichescha mei.  

 
Fil 4, 12-13 

 
Invitaziun per omisduas pleivs 
Preavis 
Sonda , ils 23 d’uost organiseschan nossas pleivs in pelegrinadi tier 
Fra Clau da Flia. Reservei quei termin che nus pudeien representar 
bein nossas pleivs tier il patrun da nossa patria. Informaziuns 
supplementaras vegnan publicadas el fegl ufficial ed el fegl 
parochial digl uost.  
 
Sur Peter pren sias vacanzas el meins da fenadur. En casa 
Pervenda ei adina zatgi che stat a disposiziun per il survetsch 
pastoral.  
Sur Tomasz che passenta era sias vacanzas a Laax beneventein 
nus en nies miez e giavischein emperneivels dis da sulegl e plievgia 
che fan bein. Per ses survetschs sacerdotals ellas pleivs engraziein 
nus cordialmein. 



 
 
 
Communiun dils malsauns: Mesjamna,   ils 18– 07 – 08                   
      suentermiezdi 
 
Gratulaziun per la fiasta da nozzas 

Sonda, ils 26 da fenadur allas 
14.00h festiveschan 
Armin Cavelti e Gina Capeder 
lur fiasta da nozzas. 
 
Nus gratulein cordialmein, 
giavischein in sulegliv di e ventira 
ella veta matrimoniala. 

 
Nus gratulein era a dunna Eleonore Büchi per siu natalezi dad 85  
onns ch’ella festivescha ils 2 da fenadur. Nus giavischein ad ella 
sanadad ed in ventireivel bi di da fiasta. 
 
Invitaziun : 
Dumengia, ils 13 da fenadur envidein nus vus cordia lmein tier 
la s.Messa alpestra si l’alp Nagens. 
 
Il survetsch divin entscheiva allas 11.00h. Il chor viril embellescha la 
s.Messa sigl ault da nossa cuntrada. La pleiv porscha la caschun da 
carrar cun auto dil parcadi plaun dil lag tochen si Nagens. 
Igl emprem bus parta allas 09.00h, il davos allas 10.00h. Per la 
marenda vegn procurau sco usitau. En cass da macort’aura dat tel. 
nr. 1600 sclariment dallas 07.00h tochen las 09.00h. Vus saveis era 
s’informar direct cun la nr. dalla casa Pervenda 081 921 41 12. 
Nus envidein Vus a quella sentupada cun Diu e cun ils 
concarstgauns e sperein sin in bi e sulegliv di. 
 
Als plevons gidonters engraziein nus per la celebraziun 
dall’eucaristia el temps nua che Sur Peter pren sias vacanzas. Nus 
envidein vus al survetsch divin dil plaid gievgia, ils 17 da fenadur 
allas 09.15h 

 
 
 
Communiun dils malsauns:  Venderdis, 04- 07–08 suentermiezdi 

  Gievgia,     17- 07- 08 suentermiezdi 
 

Gratulaziun per 50 onns engaschi ella musica da Fal era. 
Risch Cathomen ha giu la cuida da retscheiver la medaglia d’aur 
per 50 onns commember d’honur e veteran dalla music a. 
 
Ad el engraziein nus da cor per il sustegn e la fideivladad ch’el ha 
demussau alla musica dil vitg. Nus gratulein per la gronda honur e 
giavischein vinavon plascher da sunar da nossas fiastas e da 
concerts. 
 
Nozzas a s. Rumetg 
Sonda, ils 5 da fenadur festiveschan Borer Romeo e Regina 
Ackermann da Cuera lur nozzas. Nus gratulein e giavischein ventira 
e buna convivenza ella veta da lètg. 
 
Batten d’ordeifer a s. Rumetg 
Dumengia, ils 6 da fenadur ei il s. Batten dils affons  
Elin Krauer e Tom-Noah Kohler. Nus gratulein allas famiglias e 
giavischein als novs commembers bien sustegn dalla cuminonza 
cartenta. 
 
Preavis 
La s. Messa alpestra si l’alp Dadens sura ei a caschun dalla fiasta 
naziunala igl 1. d’uost. Las informaziuns suondan el fegl parochial 
digl uost. 
 
El temps da vacanzas da sur Peter ein las sontgas Messas 
reduzidas. Nus engraziein als plevons gidonters che vegnan a 
celebrar l’eucaristia tenor las indicaziuns el plan liturgic. Era il 
survetsch divin dil plaid ei ina fuorma nua che nus celebrein la 
preschientscha da Cristus en siu plaid. Nus recumandein a vus la 
participaziun da quei survetsch dil plaid ils 18 e 25 da fenadur. 

Plevon Laax e Falera: Sur Peter Aregger 
Tel. 081/ 921 69 60/ e-mail: aregger.peter@bluewin.ch 
Sora Valentina 081/ 921 41 12/ e-mail: kath.kirche.laax@bluewin.ch 
Adressa d’internet: www.pleiv-laax-falera.ch 

